
3罗

உன் மானத்தை வாங்கு வாங்குன்னு வாங்கிப்பிடுச் சுதே, கண்டியாடா?’ என்று கேட்டார். நையாண் .டித்தனம் முழங்கியது.

வீரமணியின் உள்மனம் சபாஷ் போட்டது. வெளிமணம் கடகட வென்று நாணயங்கள் குலுங் கிற்ை போலே நகைப்பைக் கக்கியது.

இறங்கிய முகத்தை-ராஜபார்ட் முகத்தை ஏற்றி விட்டார் ராமையா. ஐயாவே மச்சான் காரரே! கூடிய சீக்கிரத்திலேயே, நம்ப ஊர் முச் சந்தியிலேயிருந்து உம்மோட மானம், மரியாதை அத்தனையுமே ரசூலா கப்பலிலே ஏறப்போற சங்கதியை உம்மோட லேஞ்சிலே முடிச்சுப் போட்டு வச்சுக்கிட மறந்திடாதீங்க!' என்று சிவப்பு விளக்குக் காட்டினர். மறு இமைப்பில் அவருடைய வெள்ளைக் காளை சவுக்கடி தாளாமல் ஒட ஆரம்பித் திது .

பெரியவர் சிலையானுர்.

வீரமணியின் பெருமூச்சு அவனுக்குத்தான் வெளிச்சம். இருட்டைக் கீறிக் காட்டும் மின்னல் கீற்று அவனுடைய நெஞ்சின் அடிவாரத்தில் பளிச் சிட்டது. அவன் தலையை உயர்த்தினன். அப்பா, கேணி வாயினலே இடிபடும். இதுதான் இந்நாளைய உலக நடப்பு. அம்மான்காரர் நடந்து காண்பிக்கிற நடப்பும் இதுதான்! சத்தியமும் தர்மமும், அன்பும் நியாயமும் நம்பளுக்கு நம்மோட மனச்சாட்சியாய்க் காவல் காக்கையிலே, நாம எந்தப் பூச்சாண்டிக்கும்

